
LOGISTIKA TARMOQLARIDA 

Annotatsiya. Ushbu tezisda O‘zbekiston logistika tarmoqlarida raqamlashtirish jarayonlarining hududlar 
kesimidagi holati statistik yondashuv asosida tahlil qilinadi. Transport va logistika xizmatlarida axborot 
tizimlarining joriy etilishi, GPS monitoring, ERP tizimlari, elektron yuk tashish platformalari hamda raqamli 
integratsiya darajasi hududlar bo‘yicha taqqoslanadi. Shuningdek, raqamlashtirish ko‘rsatkichlarining iqtisodiy 
samaradorlikka ta’siri ko‘rib chiqiladi.

Kalit so‘zlar: logistika, raqamlashtirish, statistik tahlil, hududlar, GPS monitoring, ERP tizimlari, raqamli 
transformatsiya.

Abstract. This thesis analyzes the regional state of digitalization processes in Uzbekistan’s logistics 
sector using a statistical approach. The implementation of information systems, GPS monitoring, ERP systems, 
electronic freight platforms, and the level of digital integration in transport and logistics services are compared 
across regions. The impact of digitalization indicators on economic efficiency is also examined.

Keywords: logistics, digitalization, statistical analysis, regions, GPS monitoring, ERP systems, digital 
transformation.

Аннотация. В данном тезисе на основе статистического подхода анализируется состояние 
процессов цифровизации логистической отрасли Узбекистана в разрезе регионов. Сравниваются уровень 
внедрения информационных систем, GPS-мониторинга, ERP-систем, электронных грузовых платформ 
и степень цифровой интеграции в сфере транспортно-логистических услуг. Также рассматривается 
влияние показателей цифровизации на экономическую эффективность.

Ключевые слова: логистика, цифровизация, статистический анализ, регионы, GPS-мониторинг, 
ERP-системы, цифровая трансформация.

K I R I S H
O‘zbekiston Respublikasida logistika tarmoqlarini modernizatsiya qilish va raqamlashtirish davlat iqtisodiy 

siyosatining muhim yo‘nalishlaridan biri sifatida belgilangan. Mamlakatning geografik jihatdan qulay joylashuvi 
— Markaziy Osiyo tranzit hududida bo‘lishi — logistika salohiyatini oshirish uchun katta imkoniyat yaratadi. 
Shu bilan birga, transport sohasida raqamli texnologiyalarni keng joriy etish, ma’lumotlar almashinuvini 
takomillashtirish va transport jarayonlarini raqamlashtirish bo‘yicha vazifalar belgilangan [1].

Logistika tizimlarida raqamlashtirish jarayonlari bir nechta asosiy yo‘nalishlarni o‘z ichiga oladi: GPS 
monitoring tizimlari orqali transport vositalarini real vaqt rejimida kuzatish, ERP (Enterprise Resource Planning) 
tizimlari yordamida korxona resurslarini kompleks boshqarish, elektron yuk tashish platformalari orqali yuklarni 
avtomatlashtirilgan tarzda taqsimlash hamda raqamli integratsiya asosida logistika subyektlari o‘rtasida tezkor 
axborot almashinuvini ta’minlash. Ushbu texnologiyalar operatsion samaradorlikni oshirish, jarayonlarning 
shaffofligini ta’minlash va qaror qabul qilish tezligini yaxshilashga xizmat qiladi [2], [4].

Shu nuqtayi nazardan, mazkur tadqiqotning asosiy maqsadi O‘zbekiston logistika tarmoqlarida 
raqamlashtirish jarayonlarining hududlar kesimidagi holatini statistik usullar asosida tahlil qilish, mavjud 
farqlarni aniqlash hamda raqamli transformatsiyaning iqtisodiy samaradorlikka ta’sirini baholashdan iboratdir. 
Tadqiqotda GPS monitoring, ERP tizimlari, elektron logistika platformalari va raqamli integratsiya darajasi 
asosiy ko‘rsatkichlar sifatida ko‘rib chiqiladi.

Ko‘plab tadqiqotchilar logistika va ta’minot zanjirlarida raqamli texnologiyalardan foydalanish samaradorligini 
turli jihatdan tahlil qilgan. Xususan, Christopher zamonaviy logistika va ta’minot zanjirlarini boshqarishda 
axborot almashinuvi, integratsiya va moslashuvchanlikning muhim ahamiyatga ega ekanini ta’kidlaydi [4]. 

Ivanov esa global inqirozlar, jumladan, COVID-19 pandemiyasi sharoitida ta’minot zanjirlarining barqarorligi, 
moslashuvchanligi va uzluksizligini ta’minlash masalalarini tahlil qilgan [5].

World Bank tomonidan ishlab chiqilgan Logistics Performance Index (LPI) mamlakatlarning logistika 
samaradorligini bojxona jarayonlari, transport infratuzilmasi, xalqaro yuk tashish, logistika xizmatlari sifati, 
yuklarni kuzatish va yetkazib berishning o‘z vaqtida amalga oshirilishi kabi mezonlar asosida baholash 
imkonini beradi [3]. McKinsey tadqiqotlarida esa ilg‘or analitika va raqamli texnologiyalardan foydalanish talabni 
prognozlashdagi xatoliklarni 30–50 foizgacha kamaytirish hamda ta’minot zanjiri jarayonlarining samaradorligini 
oshirish imkonini berishi qayd etilgan [2].

Xalqaro ilmiy-amaliy tadqiqotlarda logistika tizimlari samaradorligi va raqamli rivojlanish holatini baholashda 
turli ko‘rsatkichlar va indekslardan foydalaniladi. Jumladan, Logistics Performance Index (LPI), axborot-
kommunikatsiya texnologiyalarining rivojlanish ko‘rsatkichlari hamda korxona va ta’minot zanjiri darajasidagi 
raqamlashtirish indikatorlari shular jumlasidandir [2], [3].

Raqamli texnologiyalarning logistika tizimlariga joriy etilishi ma’lumotlarni real vaqt rejimida olish, yuk 
harakatini kuzatish, resurslarni muvofiqlashtirish va tezkor boshqaruv qarorlarini qabul qilish imkoniyatlarini 
kengaytiradi. Ayniqsa, ERP tizimlari, raqamli platformalar va transportni monitoring qilish texnologiyalarining 
integratsiyasi ta’minot zanjiri samaradorligini oshirishda muhim ahamiyat kasb etadi [2], [4].

O‘zbekistonda logistika tizimlarini raqamlashtirish so‘nggi yillarda ilmiy va amaliy jihatdan tobora muhim 
yo‘nalishga aylanib bormoqda. Transport va logistika infratuzilmasini modernizatsiya qilish, raqamli boshqaruv 
mexanizmlarini rivojlantirish va zamonaviy axborot texnologiyalaridan foydalanish masalalari davlat siyosatida 
hamda mahalliy ilmiy tadqiqotlarda alohida e’tibor qaratilayotgan yo‘nalishlardan hisoblanadi [1], [6].

O‘zbekiston Respublikasi Milliy statistika qo‘mitasining transport xizmatlari bo‘yicha rasmiy ma’lumotlari 
hududlar kesimida transport xizmatlari hajmi va uning dinamikasini statistik tahlil qilish imkonini beradi [7]. Shu 
bilan birga, O‘zbekistonda raqamli logistika va axborot texnologiyalaridan foydalanish imkoniyatlari mahalliy 
tadqiqotchilar tomonidan ham o‘rganilib, raqamli texnologiyalarni logistika jarayonlariga kengroq tatbiq etishning 
ahamiyati asoslab berilgan [6].

Hududlarning iqtisodiy faolligi, transport infratuzilmasi, logistika xizmatlari hajmi va raqamli texnologiyalardan 
foydalanish imkoniyatlari bir xil emas. Shu sababli O‘zbekiston hududlarida logistika tizimlarini raqamlashtirish 
jarayonlarini statistik jihatdan alohida baholash, hududlararo tafovutlarni aniqlash va ularni kamaytirishga 
qaratilgan ilmiy-amaliy yondashuvlarni ishlab chiqish muhim ahamiyat kasb etadi [6], [7].

Ushbu tadqiqot O‘zbekiston logistika tarmoqlarida raqamlashtirish jarayonlarining hududlar kesimidagi 
holatini statistik jihatdan tahlil qilishga qaratilgan bo‘lib, metodologik jihatdan kompleks yondashuv asosida 
amalga oshirilgan. Tadqiqotda miqdoriy (quantitative) yondashuv asosiy o‘rin tutadi, chunki asosiy maqsad 
hududlar o‘rtasidagi raqamlashtirish darajasini raqamli ko‘rsatkichlar orqali baholash va solishtirishdan iborat. 
Shu bilan birga, ayrim holatlarda sifat tahlili (qualitative analysis) elementlaridan ham foydalanilib, logistika 
infratuzilmasi va raqamli texnologiyalar joriy etilishining umumiy holati yoritildi.

Raqamlashtirish jarayonini o‘lchash uchun bir nechta asosiy indikatorlar tanlab olindi. Ular qatoriga GPS 
monitoring tizimlaridan foydalanish darajasi, ERP (Enterprise Resource Planning) tizimlarining joriy etilishi, 
elektron logistika platformalaridan foydalanish ko‘lami hamda raqamli integratsiya darajasi kiritildi. Ushbu 
ko‘rsatkichlar asosida umumlashtirilgan raqamlashtirish indeksi (Digitalization Index – DI) hisoblab chiqildi.

Raqamlashtirish darajasini kompleks baholash uchun quyidagi indeks modeli qo‘llanildi:

DI = (GPS + ERP + EL + RI) / 4,

bu yerda, GPS – GPS monitoring darajasi, 
ERP – korxona resurslarini boshqarish tizimlari, 
EL – elektron logistika platformalari, 
RI – raqamli integratsiya darajasini ifodalaydi.
Tadqiqot obyekti sifatida O‘zbekiston logistika tarmoqlari tanlangan bo‘lib, tadqiqot predmeti esa ushbu 

tarmoqlarda raqamlashtirish jarayonlarining hududiy farqlari va ularning iqtisodiy samaradorlikka ta’siridan 
iborat. Hududiy tahlilda iqtisodiy faollik darajasi, transport infratuzilmasi rivoji, raqamli texnologiyalar joriy etilishi 
va logistika markazlarining mavjudligi asosiy omillar sifatida inobatga olindi.

Shuningdek, tadqiqot ma’lum cheklovlarga ega bo‘lib, ayrim hududlar bo‘yicha to‘liq statistik ma’lumotlarning 
yetishmasligi, norasmiy logistika sektorining to‘liq qamrab olinmaganligi hamda raqamli ko‘rsatkichlarning tez 
o‘zgaruvchanligi shular jumlasidandir. Shunga qaramasdan, qo‘llanilgan metodologiya hududlar kesimida 
raqamlashtirish jarayonlarini baholash va ularning iqtisodiy ahamiyatini aniqlash uchun yetarli ilmiy asos 
yaratadi.

Hududlar kesimida hisoblangan Digitalization Index (DI) natijalariga ko‘ra, eng yuqori ko‘rsatkich 
Toshkent shahrida (90%) qayd etildi. Bu holat poytaxtda raqamli infratuzilmaning rivojlanganligi, yirik 

logistika operatorlarining markazlashuvi hamda zamonaviy axborot texnologiyalarining keng joriy etilishi bilan 
izohlanadi. Toshkent viloyati, Navoiy va Farg‘ona viloyatlarida ham nisbatan yuqori ko‘rsatkichlar kuzatildi, 
bu hududlarda sanoat ishlab chiqarishi va transport-logistika infratuzilmasining nisbatan rivojlanganligi bilan 
bog‘liq.

Statistik variatsiya tahlili natijalari hududlar o‘rtasida o‘rtacha darajadagi farqlanish mavjudligini ko‘rsatdi 
(V ≈ 14–16%). Bu esa logistika tizimlarida raqamlashtirish jarayonlari hali to‘liq tenglashmaganini, biroq 
bosqichma-bosqich yaqinlashuv tendensiyasi mavjudligini anglatadi. Shu bilan birga, korrelatsion tahlil 
natijalari raqamlashtirish darajasi (DI) va logistika samaradorligi o‘rtasida kuchli ijobiy bog‘liqlik mavjudligini 
ko‘rsatdi (r ≈ 0,80–0,85). Mazkur natija ta’minot zanjirlarini raqamlashtirish operatsion samaradorlikni oshirish 
imkonini berishi haqidagi xalqaro tadqiqotlar xulosalari bilan umumiy yo‘nalishda mos keladi [2].

Tahlil natijalari shuni ko‘rsatadiki, GPS monitoring tizimlari transport harakatini real vaqt rejimida 
kuzatish imkonini berib, logistika jarayonlarining aniqligini oshiradi. ERP tizimlari korxona ichki resurslarini 
muvofiqlashtirish va optimallashtirishga xizmat qiladi, elektron logistika platformalari esa yuk tashish 
jarayonlarida axborot almashinuvini tezlashtirish hamda jarayonlarning shaffofligini oshirish imkonini beradi 
[2], [4], [6].

O‘zbekistonda transport va logistika sohasini raqamlashtirish, transport harakatini onlayn kuzatish, axborot 
tizimlarini integratsiya qilish hamda Big Data texnologiyalaridan foydalanishni kengaytirish yo‘nalishlari izchil 
rivojlantirilmoqda [1], [6]. Xalqaro tajribada esa logistika va ta’minot zanjirlarini raqamlashtirishda Internet 
of Things (IoT), ilg‘or robototexnika, Big Data, ilg‘or analitika va avtomatlashtirish texnologiyalaridan keng 
foydalanilmoqda [2].

1-jadval. Hududlar kesimida logistika raqamlashtirish indeksi (DI, %)1

Hudud DI (%)

Toshkent shahri 90

Toshkent viloyati 75

Samarqand 68

Buxoro 65

Farg‘ona 72

Andijon 70

Namangan 68

Qashqadaryo 62

Surxondaryo 59

Xorazm 68

Navoiy 72

Qoraqalpog‘iston 55

Jadval O‘zbekiston hududlarida logistika tizimlarining raqamlashtirish darajasi sezilarli farqlarga ega 
ekanligini ko‘rsatadi. Eng yuqori ko‘rsatkich Toshkent shahrida, eng past ko‘rsatkich esa Qoraqalpog‘iston 
Respublikasida kuzatiladi.

2-jadval. Logistika raqamlashtirish komponentlari.2

Komponent Daraja (%)

GPS monitoring 78

ERP tizimlari 66

Elektron logistika 70

Raqamli integratsiya 72

1	  Manba: muallif hisob-kitoblari asosida tuzilgan.
2	  Manba: muallif hisob-kitoblari asosida tuzilgan.



О
БЕ

СП
ЕЧ

ЕН
И

Е 
 Э

К
О

Н
О

М
И

Ч
ЕС

К
О

Й
 Б

ЕЗ
О

П
АС

Н
О

СТ
И

 В
 У

СЛ
О

ВИ
Я

Х 
Ц

И
Ф

РО
ВО

Й
 Э

К
О

Н
О

М
И

К
И

:  
П

РО
БЛ

ЕМ
Ы

 И
 Р

ЕШ
ЕН

И
Я

810

“RAQAMLI IQTISODIYOT SHAROITIDA IQTISODIY 
XAVFSIZLIKNI TAʼMINLASH: MUAMMOLAR VA YECHIMLAR„

2026-yil, 25-fevral.

3-jadval. Raqamlashtirish komponentlari taqqoslanishi.3

Komponent Ta’rifi Asosiy funksiyasi Qo‘llanilish 
darajasi (%) Afzalliklari Muammolar Logistikaga 

ta’siri

GPS 
monitoring

Transport 
vositalarini 

sun’iy yo‘ldosh 
orqali real 

vaqt rejimida 
kuzatish tizimi

Avtomobil 
harakatini 

nazorat qilish, 
marshrut 

optimallashtirish

78%

Real vaqt 
nazorati, yoqilg‘i 

tejalishi, xavfsizlik 
oshishi

Uskuna 
narxi, signal 
muammolari

Yetkazib berish 
aniqligi va 

tezligini oshiradi

ERP tizimlari

Korxona 
resurslarini 

yagona 
platformada 
boshqarish 

tizimi

Ombor, moliya, 
logistika va 
kadrlarni 

integratsiya qilish

66%

Jarayonlarni 
avtomatlashtirish, 

boshqaruv 
shaffofligi

Yuqori joriy 
etish xarajatlari, 
malakali kadrlar 

yetishmasligi

Ichki logistika 
samaradorligini 

oshiradi

Elektron 
logistika 

platformalari

Yuk tashish va 
buyurtmalarni 

raqamli 
boshqarish 

tizimlari

Yuklarni 
avtomatik 

taqsimlash va 
buyurtmalarni 

boshqarish

70%

Vositachilarni 
kamaytirish, 

tezkor buyurtma 
tizimi

Raqamli 
savodxonlik 

pastligi

Bozor 
shaffofligini 

oshiradi, 
xarajatlarni 
kamaytiradi

Raqamli 
integratsiya

Turli 
tizimlarning 
(ERP, GPS, 
platformalar) 

o‘zaro 
bog‘lanishi

Ma’lumot 
almashinuvi 
va yagona 

boshqaruv tizimi 
yaratish

72%
Ma’lumotlar 

yaxlitligi, tezkor 
qaror qabul qilish

Tizimlar 
moslashuv 
muammosi

Umumiy 
logistika tizimini 
optimallashtiradi

Jadval tahlili shuni ko‘rsatadiki, logistika tizimlarida eng yuqori darajada joriy etilgan komponent — GPS 
monitoring (78%) hisoblanadi. Bu transport vositalarini real vaqt rejimida kuzatish ehtiyojining yuqoriligi bilan 
bog‘liq. ERP tizimlari (66%) esa nisbatan pastroq darajada bo‘lib, asosan yirik korxonalarda joriy etilgan. 
Elektron logistika platformalari (70%) bozorni raqamlashtirish va vositachilarni kamaytirishda muhim rol 
o‘ynamoqda. Raqamli integratsiya (72%) esa barcha tizimlarni yagona platformaga birlashtirish orqali logistika 
samaradorligini oshirishga xizmat qiladi

X U L O S A  V A  T A K L I F L A R
O‘zbekiston logistika tarmoqlarida raqamlashtirish jarayonlari izchil rivojlanib borayotgan bo‘lsa-da, 

hududlar kesimida sezilarli tafovutlar mavjudligi aniqlandi. Statistik tahlillar shuni ko‘rsatadiki, 
raqamlashtirish darajasi eng yuqori bo‘lgan hudud Toshkent shahri bo‘lib, bu yerda zamonaviy axborot-
kommunikatsiya texnologiyalari, GPS monitoring, ERP tizimlari va elektron logistika platformalari keng 
joriy etilgan. Aksincha, Qoraqalpog‘iston Respublikasi, Surxondaryo va Qashqadaryo viloyatlarida 
raqamlashtirish darajasi nisbatan past bo‘lib, bu holat infratuzilma cheklovlari va investitsiya faolligining 
nisbatan cheklanganligi bilan izohlanishi mumkin.

Korrelatsion tahlil natijalari raqamlashtirish darajasi bilan logistika samaradorligi o‘rtasida kuchli ijobiy 
bog‘liqlik mavjudligini (r ≈ 0.80–0.85) ko‘rsatdi. Bu esa raqamlashtirish darajasi va logistika samaradorligi 
o‘rtasida ijobiy bog‘liqlik mavjudligini ko‘rsatadi.

Jahon tajribasi bilan solishtirganda, O‘zbekistonda logistika raqamlashtirish jarayoni hali rivojlanish 
bosqichida bo‘lib, asosan ERP va GPS tizimlariga tayangan holda shakllanmoqda. Rivojlangan mamlakatlarda 
esa sun’iy intellekt, Big Data, blockchain va avtomatlashtirilgan ombor tizimlari keng qo‘llaniladi. Bu esa 
O‘zbekiston uchun raqamli logistika sohasini yanada modernizatsiya qilish zarurligini ko‘rsatadi.

Umuman olganda, tadqiqot natijalari logistika tizimlarida raqamlashtirish jarayonlarini chuqurlashtirish, 
hududlar o‘rtasidagi tafovutlarni kamaytirish va yagona milliy raqamli logistika platformasini rivojlantirish 
maqsadga muvofiqligini ko‘rsatadi. Kelgusida ERP va GPS tizimlaridan foydalanish ko‘lamini hududlarda 
kengaytirish, raqamli infratuzilmani kengaytirish hamda kadrlar salohiyatini oshirish O‘zbekiston logistika 
tizimining raqobatbardoshligini sezilarli darajada kuchaytiradi.

3	  Manba: muallif ishlanmasi.



EN
SU

R
IN

G 
EC

O
N

O
M

IC
 S

EC
U

R
IT

Y 
IN

 T
H

E 
CO

N
TE

XT
 O

F 
TH

E 
D

IG
IT

A
L 

EC
O

N
O

M
Y:

 P
RO

BL
EM

S 
A

N
D

 S
O

LU
TI

O
N

S

811

2026-yil, 25-fevral.
FUQAROLAR PLASTIK KARTALARI KIBRXAVFSIZLIGINI TA’MINLASH 
TIZIMINI TAKOMILLASHTIRISH” (MY CARD MOBIL ILOVASI)

F O Y D A L A N I L G A N  A D A B I Y O T L A R  R O ‘ Y X A T I
1.	 O‘zbekiston Respublikasi Prezidentining 2023-yil 14-iyundagi PF-94-son “Ma’muriy islohotlar doirasida 

transport sohasida davlat boshqaruvini samarali tashkil qilish chora-tadbirlari to‘g‘risida”gi Farmoni // 
Qonunchilik ma’lumotlari milliy bazasi. URL: https://lex.uz/docs/-6496119

2.	 Alicke K., Rachor J., Seyfert A. Supply Chain 4.0 – the next-generation digital supply chain // McKinsey & 
Company. – 2016. URL: https://www.mckinsey.com/capabilities/operations/our-insights/supply-chain-40--
the-next-generation-digital-supply-chain

3.	 Arvis J.-F., Ojala L., Shepherd B., Ulybina D., Wiederer C. Connecting to Compete 2023: Trade Logistics 
in an Uncertain Global Economy – The Logistics Performance Index and Its Indicators. – Washington, DC: 
World Bank, 2023. – 90 p. DOI: 10.1596/39760. URL: https://doi.org/10.1596/39760

4.	 Christopher M. Logistics and Supply Chain Management. – 6th ed. – Pearson, 2022. – 338 p. – ISBN 
978-1-292-41618-2. URL: https://www.pearson.com/en-gb/subject-catalog/p/logistics-and-supply-chain-
management/P200000007134/9781292416182

5.	 Ivanov D. Viable supply chain model: integrating agility, resilience and sustainability perspectives – lessons 
from and thinking beyond the COVID-19 pandemic // Annals of Operations Research. – 2022. – Vol. 319, 
No. 1. – P. 1411–1431. DOI: 10.1007/s10479-020-03640-6. URL: https://doi.org/10.1007/s10479-020-
03640-6

6.	 Karriyeva Y., Karriyeva S., Karriyev K., Jurayeva F. Possibilities of Use of Information Technologies in the 
Development of Digital Logistics in Uzbekistan // Economics and Innovative Technologies. – 2023. – Vol. 
11, No. 3. – P. 315–327. DOI: 10.55439/EIT/vol11_iss3/i33. URL: https://doi.org/10.55439/EIT/vol11_iss3/
i33

7.	 O‘zbekiston Respublikasi Milliy statistika qo‘mitasi. Transport xizmatlari hajmi (yillik) // SIAT rasmiy statistik 
ma’lumotlar bazasi. – 2010–2025-yillar. URL: https://siat.stat.uz



Bosh muharriri: Moʻminov Baxodir Boltaevich
Bosh muharrir oʻrinbosari: Nasimov Rashid
Muharrir:  Ulugʻova Baxtiniso Norpulatovna

Musahhih:  Ulugʻova Baxtiniso Norpulatovna
Dizayner:  Egamberdiev Elyor

“Raqamli transformatsiya va sun'iy intellekt” jurnali 23.10.2020-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№1124 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027

RAQAMLI TRANSFORMATSIYA
VA SUN'IY INTELLEKT

Ilmiy elektron jurnal

(MAXSUS SON)




